
Heimsins hægsti 
prædikastólur
Er tað eitt ávíst stað sum ferðafólkini vilja vitja í Stavanger, so 
man tað var Preikestolen ella Prædikustólurin. Talan er um ein 
tvær ferðir 25 metrar stóran slætta í 604 metrar hædd, sum langt 
omanfyri 100.000 ferðafólk vitja um árið. Tað var helst ein 
frostspreinging fyri 10.000 árum síðani sum skapaði Preikestolen. 
Her finst ein fleiri metrar djúp sprunga tvørtur um slættan, sum 
helst eisini er íkomin av frostspreingingum. Jarðfrøðingar hava 
sagt, at Preikestolen er tryggur, hóast mong halda, uttan orsøk, at 
háslættin kann detta niður, tá tey hyggja gjøgnum sprunguna. Til 
ber at koma til Preikestolen til gongu. Hesin túrurin tekur 1-2 
tímar hvønn vegin.

